
					এই পাতাটির মুদ্রণ সংশোধন করা প্রয়োজন। 
শেষরক্ষা . JR\SOVO
Nסוף
লুকালে বলেই খুঁজে বাহির-করা ।
পাওয়া ধন আনমনে হারাই যে অযতনে,
হারাধন পেলে সে যে হাদয়-ভরা ।
আপনি যে কাছে এল দূরে সে আছে, কাছে যে টানিয়া আনে। সে আসে কাছে ।
দূরে বারি যায়৷ চ’লে,
তাই সে ধরায় ফেরে পিপাসাহারা ।
কমল । ঐ ক্ষান্তদিদি আসছেন। (বিনােদের প্রতি) তােমার সাক্ষাতে উনি বেরোবেন না। { বিনোদের প্রস্থান ক্ষান্তমণির প্রবেশ
ক্ষান্তমণি । তা বেশ হয়েছে ভাই, বেশ হয়েছে। এই বুঝি তোর নতুন বাড়ি । এ যে রাজার ঐশ্বৰ্য ! তা বেশ হয়েছে । এখন তোর স্বামী ধরা দিলেই আর কোনো খেদ থাকে না ।
ইন্দু। সে বুঝি আর বাকি আছে ? স্বামী রত্নটিকে আগে-ভাগে ভাড়ারে পুরেছেন । ক্ষান্তমণি । আহা, তা বেশ হয়েছে, বেশ হয়েছে । কমলের মতো এমন লক্ষ্মী মেয়ে কি কখনো অসুখী হতে পারে ?
ইন্দু | ক্ষান্তদিদি, তুমি যে ভর-সন্ধের সময় ঘরকন্না ফেলে এখানে ছুটে এসেছ ? ক্ষান্তমণি । আর ভাই, ঘরকন্না ! আমি দুদিন বাপের বাড়ি গিয়েছিলুম, এই ওঁর আর সহ্য হল না । রাগ ক’রে ঘর ছেড়ে, শুনলুম, তোদের এই বাড়িতে এসে রয়েছেন । তা, ভাই, বিয়ে করেছি বলেই কি বাপ মা একেবারে পর হয়ে গেছে ? দুদিন সেখানে থাকতে পাব না ? যা হােক, খবরটা পেয়ে চলে আসতে হল ।
ইন্দু ! আবার তাকে বাড়িতে ফিরিয়ে নিয়ে যাবে বুঝি ? ক্ষান্তমণি । তা, ভাই, একলা তো আর ঘরকন্না হয় না । ওদের যে চাই, ওদের যে নইলে নয় । নইলে আমার কি সাধ ওদের সঙ্গে কোনো সম্পর্ক রাখি ? ইন্দু। ঐ যে ওঁরা আসছেন । এসো এই পাশের ঘরে ।
[ প্ৰস্থান শিবচরণ গদাই নিবারণ ও চন্দ্ৰকাম্ভের প্রবেশ
চন্দ্ৰকান্ত । সমস্ত ঠিক হয়ে গেছে ।
শিবচরণ। কী হল বলো দেখি ।
চন্দ্ৰকান্ত । ললিতের সঙ্গে কাদম্বিনীর বিবাহ স্থির হয়ে গেল ।
শিবচরণ। সে কী ! সে যে বিবাহ করবে না। শুনলুম ?
চন্দ্ৰকান্ত । সহধর্মিণীকে না । বিয়ে করছে টাকা-কল্পলতিকাকে ; সে ওকে সাতপাকে ঘিরে বিলেত যাবার পাথেয়-পুষ্পবৃষ্টি করবে। যা হােক, এখন আর-একবার আমাদের গদাইবাবুর মত নেওয়া উচিত- ইতিমধ্যে যদি আবার বদল হয়ে থাকে ।
শিবচরণ। (ব্যস্তভাবে) না না, আর মত বদলাতে সময় দেওয়া হবে না। তার পূর্বেই আমরা
পাঁচজনে পড়ে চেপেচুপে ধরে কোনো গতিকে ওর বিয়েটা দিয়ে দিতে হচ্ছে। চলো গদাই, অনেক আয়োজন করবার আছে ।

		 এই পাতা শেষ সম্পাদিত হয়েছে ১১:৫৬টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







